
Il Balticum tranter Germania e Russia
Trais pajais pitschens en Europa

� Il Balticum è il territori coerent da
trais pajais commembers da l’Uniun eu-
ropeica (UE): Estonia (45339 km2,
1313271 olmas), chapitala Tallinn; Let-
tonia (64573 km2, 1986096 olmas), cha-
pitala Rîga e Lituania (65285 km2,
2921262 olmas), chapitala Vlinius.
Questas trais republicas numn’ins ils pa
jais u stadis baltics. Las populaziuns indi
genas da Lettonia e Lituania discurran lin
guas balticas, pia indogermanas; l’eston
percunter, lingua ungrofinnica, sumeglia
fitg al finlandais ed è parent da dalunsch
cun l’ungarais. La sumeglientscha cun la
lingua principala da la Finlanda (passa
tschintg milliuns olmas) munta in grond
avantatg per Estonas ed Estons aifer l’UE.
Tuts trais pajais han cunfins cuminaivels
cun la Russia, respectivamain 294, 217 e
227 km; il punct culminant dal Balticum
(318 m) è situà sper il cunfin tranter Es
tonia, Lettonia e Russia.

Il stadi da Lituans e Polacs
Il Balticum è entrà en l’istorgia pir cun
l’entschatta da la cristianisaziun. En il
13avel e 14avel tschientaner ha l’Urden
teutonic da chavaliers conquistà vasts ter
ritoris en Estonia e Lettonia e promovì
l’activitad economica da la Hansa en las
citads. «Ils Lituans [pajauns] percunter
han mantegnì lur autonomia e schizunt
fatg ina politica activa da pussanza (…).
Lur prinzi Gediminas (†1341) ha fundà
1323 la chapitala Vilnius e recrutà ma
stergnants da citads da la Hansa, sco Lü
beck, Rostock e Stettin [oz Szczecin en
Pologna] ubain da l’insla svedaisa da Got
land. Il prinzi ha plinavant stendì ses in
tschess cun suttametter parts da Russia,
Bielorussia ed Ucraina (…). Ses biadi Jo
gaila [1348–1434] è vegnì cristian, ha
maridà 1385 la princessa polaca Jadwiga
ed è vegnì renconuschì sco retg da Polo
gna. Quai ha mess il crap da fundament
per il stadi dubel polac e lituan, confermà
lura dal contract d’uniun. (…). Durant in
entir tschientaner è’l stà la pussanza domi
nanta en l’Europa da l’ost (…). Sia deca
denza ha s’annunziada en il 17avel
tschientaner; ils prinzis ambizius da Mo
sca han conquistà ils territoris d’abitadi
slav» (1). Il 1795 han l’Austria, la Prussia
e la Russia partì quai che restava da l’an
teriura republica dubla; la Russia possede
va oramai l’entir Balticum.

L’Urden teutonic e ses ertaivels
Il stadi baltic da l’Urden teutonic da cha
valiers ha dentant regnà en Estonia e Let

tonia enfin a sia fin 1562. «Ils Tudestgs
dominavan politica ed economia. Ils indi
gens stuevan acceptar la cretta cristiana
per cuntanscher ina modesta promoziun
sociala. Igl è significativ che l’urden, era
suenter la cristianisaziun, n’ha mai accep
tà in indigen sco chavalier. El beneventa
va Estons e Lettons mo en truppas d’agid
(…). D’ina vart steva l’Urden teutonic, da
l’autra las citads u residenzas episcopalas
(…). 1253 è Rîga vegnida archuvestgieu,
pia center autonom da pussanza, (…) pli
navant residenza dal parsura da l’urden ed
ina basa impurtanta da la Hansa. L’urden
possedeva il pli vast intschess coerent dal
cunfin lituan fin al Golf da Finlanda (…).
Creschidas èn l’influenza e la pussanza da
las citads; las principalas eran Rîga (8000
olmas), Tallinn (6000 ) e Tartu (4000)
(…). Ma l’Urden teutonic da chavaliers
era naschì cun la finamira da derasar la
cretta. Quai era accumplì; l’urden aveva
pia pers sia giustificaziun fundamentala e
gieva oramai en decadenza» (2). Suenter
1621 ha il domini da retg Gustav Adolf
da Svezia (1594–1632) manà progress
spiertals ad Estonia e Lettonia: «Curt
avant sia mort en la battaglia da Lützen
ha’l fundà a Tartu (…) in’universitad lati
na e svedaisa per il Balticum: L’Academia
Gustaviana. Guvernatur Johan Skytte
[1577–1645] (…) ha punctuà che lezza
scola auta nova duaja pussibilitar er a figls
da purs estons e lettons d’acquistar ina
scolaziun superiura. Skytte aveva gia fun
dà in gimnasi a Tartu, in a Tallinn ed in a
Rîga. Ils blers docents da l’universitad no

va vegnivan da la Germania, t. a. da
Greifswald [en Pomarania, lezza giada ina
citad svedaisa]» (3). Ils successurs da retg
Gustav Adolf han promovì la traducziun
cumpletta da la bibla en letton ed eston,
cumparida 1694 resp. 1739.

Da l’independenza a la russificaziun
Pir l’Emprima Guerra mundiala ha manà
ina vieuta decisiva per il Balticum. L’emp
rim d’avust 1914 ha la Germania declerà
la guerra a la Russia. «Suenter la revolu
ziun [da1917] avevan ils bolschevics bler
da far per rinforzar lur pussanza (…). Ils
16 da favrer 1918 ha il cussegl naziunal li
tuan, naschì in onn pli baud, proclamà
l’independenza dal pajais. Quai ha fatg
l’Estonia per sasezza otg dis pli tard, lura
la Lettonia ils 18 da november (…). Ils
trais stadis han pudì sa rinforzar plaun a
plaun malgrà las premissas difficultusas
(…). Lenin ha stuì suttascriver per la re
genza sovietica contracts da pasch che ren
conuschevan la plaina suveranitad dals
stadis baltics; lezs han aderì a la Societad
da las naziuns» (4). Ma il protocol secret
dal patg dals 23 da settember 1939 cun la
Germania ha lubì a Stalin d’occupar ed
annectar il Balticum (v. La Quotidiana
dals 21 da favrer 2017, p. 15). Ils trais pa
jais han fatg tras pliras occupaziuns ed un
das da deportaziuns. «Tranter 1947 e
1949 ha l’URSS (…) deportà probabla
main passa in mez milliun umans dal Bal
ticum; ins na sa betg precis quants èn
morts en champs da lavur. Pressapauc
uschè blers Balts èn fugids vers pajais dal
vest (…). A medem temp ha la regenza
entschavì a stabilir sistematicamain Russ
per transfurmar la cumposiziun da la po
pulaziun (…). Quella russificaziun na
muntava mo la domiciliaziun da Russ; era
per ils Balts è il russ vegnì lingua uffiziala
ed emprim linguatg d’instrucziun. Il russ
prevaleva er en la cultura ed en las medias.
Ins ha rigurusamain limità l’activitad da
las baselgias» (5). En Estonia vivevan
1934 88,2% umans da lingua estona ed
8,2% da lingua slava; 1989 devi mo pli
61,5% da lingua estona, ma 35,2% da lin
gua slava.

Per l’equiliber etnic en las citads
In lexicon da 1993 scriva: «Suenter 1945
n’ha la dominaziun sovietica betg pudì de
struir las ragischs hanseaticas e la dinami
ca da las citads. En ils onns otganta avevan
ils pajais baltics cuntanschì in livel econo
mic bler pli aut che la Russia e che tschel
las republicas sovieticas (…). I han savì
trair a niz la disditga dal putsch d’avust
1991 per recuperar lur independenza,

francada ils 17 da settember da lur com
membranza en l’ONU (…). Ma la massi
va immigraziun russa aveva transfumà
l’equiliber etnic. En Estonia eran mo pli
60% da la populaziun da derivanza esto
na cunter 30% Russ. La situaziun è anc
mendra en Lettonia nua che l’etnia letto
na represchenta mo pli 52% da la popula
ziun totala, ed ils Russ la minoritad prin
cipala cun 34%» (6). La Lettonia resguar
da sco illegala l’annexiun sovietica da
1940, pia era l’immigraziun russa promo
vida da Moscau fin a 1991: «Suenter l’in
dependenza han ins renconuschì mo il
dretg da burgais da tgi ch’era gia letton il
1940 e da ses descendents; ina ha pia
sclaus tgi ch’era vegnì sut il reschim sovie
tic (…). Dapi 1995 pon ins vegnir natira
lisà; quai pretenda t.a. ch’ins sappia letton.
Dapi 1995 han ins natiralisà passa 150000
carstgauns, cunzunt Russ (…). 2015 eran
61,6% da la populaziun d’etnia lettona e
25,8% d’etnia russa (…). Il 2015 dum
brava la Lettonia 298433 esters (…).
Gruppas etnicas: Lettons 61,6%, Russ
25,8%» (7). L’Estonia preschenta cifras
analogas: «Estons etnics 70%, Russ 25%
(…). Esters il 2015: 14,6% (oravant tut
Russ)» (8). Igl è cler che l’integraziun cun
zunt linguistica dals Russ immigrads e da
lur descendents resta la gronda sfida dals
proxims onns. Ils trais pajais dal Balticum
fan part da l’Uniun europeica e da l’Al
lianza atlantica ed èn limitrofs da la Rus
sia. «Il 2015 ha la Protecziun lettona dals
cunfins registrà 476 violaziuns dal cunfin,
trais giadas dapli ch’il 2014» (9). A medem
temp han las autoritads estonas registrà
4637 emigrads, per part segir vers la Fin
landa, e 3904 immigrads: «En Finlanda e
Norvegia maneg’ins che [lezza immigra
ziun] possia muntar in’emprova russa da
destabilisar l’Occident» («NZZ», 24 da
schaner 2017, p. 5).

Ils trais stadis dal Balticum: Estonia, Letto-
nia e Lituania.

